
Du kimmst ned aus! 

Wer legt fest, welchen Weg mir gehen? 
Wer gibt vor, wo mir im Lem stehn?
Mir wissen ma oft ned, wie guad mas ham, 
dass mir do auf’d Woid kema san.

In dem Moment, wo du des erste moi schnaufst, 
steht scho fest, wia dei dei Lem lauft
Obst ois Kind scho arbeiten werst, 
oder du in d’Schui geh derfst.

Obst stecka bleibst, oder obs roit, 
hängt davo ab, wia da Würfe foid.
Es ist a Spui, und der Ausgang steht fest, 
ganz egal, wiast di neihängst

Wer legt fest, welchen Weg mir gehen? 
Wer gibt vor, wo mir im Lem stehn?
Mir wissen ma oft ned, wie guad mas ham, 
dass mir do auf’d Woid kema san.

Sie ren dir ei, dass’d ois schaffst wost mechst, 
wennst nur hart arbeitest und di sauber neihängst.
Es is a Wettlauf, aber koana sogt gern, 
dass ned olle von der gleichen Stoi loslaufa wern.
Du arbeitst Di auf und a anderer werd reich, 
es san hoid doch ned olle gleich. 

Wer legt fest, welchen Weg mir gehen? 
Wer gibt vor, wo mir im Lem stehn?
Mir wissen ma oft ned, wie guad mas ham, 
dass mir do auf’d Woid kema san.

         Du kimmst ned aus! 

Wer legt fest, welchen Weg mir gehen? 
Wer gibt vor, wo mir im Lem stehn?
Selbst wenn's so is, mir gem ned auf, 
und machma  trotzdem s'beste draus 


